
SKUPŠTINA BPK GORAŽDE

n/r  predsjedavajućeg Skupštine
Predmet: ODGOVOR NA OBRAZLOŽENJE ZAHTJEVA ZA IZGLASAVANJE NEPOVJERENJA VLADI BPK

Vlada BPK primjedbe navedene u inicijativi smatra krajnje neutemeljenim i netačnim. 

Primjedbe poput  „ … obaveze koje je preuzela, stalno i u kontinuitetu ignoriše i ne ispunjava, što se posebno ogleda kroz probleme socijalnog sektora, zdravstva, policije, obrazovanja, rješavanje gorućih problema u poljoprivredi, stambene politike, ugroženosti studenata, boračkih populacija a posebno RVI i demobilisanih boraca.“,  apsolutno ne stoje!

 Činjenice ukazuju, zapravo, sasvim suprotno.

Unatoč tome što smo zatekli vrlo loše stanje i veliki broj neplaćenih obaveza (nerealiziran transfer općinama za pet od šest mjeseci, neplaćene usluge iz februara u vezi sa prirodnom nesrećom, neplaćene tranše za fakultete za školsku 2012/2013. god. i td. itd.), stvarno stanje je slijedeće:

Socijalni sektor 
· Sve obaveze prema korisnicima socijalne zaštite izvršavaju se redovno i u punom obimu i nema neizmirenih obaveza niti po jednom osnovu !

· Zatekli smo vrlo loše finansijsko stanje u „Domu za stara i iznemogla lica“, očitovano, prije svega u Rješenju o prinudnoj naplati donešenoj od Poreske uprave zbog neuplaćenih doprinosa i poreza u iznosu od oko 147.000 KM. Vlada je dug po osnovu neuplaćenih doprinosa u potpunosti sanirala, te kroz sanacioni program dala snažnu potporu ovoj instituciji u kojoj se vidi ogromni napredak, bolji uslovi za štićenike, uredan i lijepo uređen ambijent, usvojeni opći interni akti ( većina istih nije postojala!). Planira se dalja podrška sanacionom programu.
· Brojne intervencije prema ugroženim kategorijama i licima u smislu pomoći u hrani, ogrijevnom drvetu i drugo.
Boračka zaštita
· Obaveze prema RVI proistekle iz skupštinske Odluke a koja se odnosi na       isplatu razlike invalidnine umanjene ili ukinute u postupku revizije u potpunosti i pravovremeno se izvršavaju.
· I pored velikih finansijskih teškoća u kojima se BPK nalazi redovno se izmiruju sve obaveze koje se odnose na poboljšanje statusa boračkih populacija.
· Sve obaveze u vezi sa doznakama sredstava za pomoć u radu boračkih udruženja pravovremeno se izvršavaju.
· Podržani su svi projekti i zahtjevi boračkih udruženja, po svim pitanjima, a posebno po pitanju rješavanja osnovnih životnih pitanja bivših boraca i članova njihovih porodica. Moramo naglasiti da su Vlada i Ministarstvo ostvarili izuzetnu saradnju sa svim boračkim udruženjima po svim pitanjima od životnog značaja za bivše borce i članove njihovih porodica.
Zdravstvo  
· Prije 5 mjeseci zatekli smo, također,  vrlo teško stanje u Kantonalnoj bolnici, veliki milionski dug prema dobavljačima o kome prethodna vlada nije imala čak ni tačne podatke, kao i izdato Rješenje o prinudnoj naplati duga prema Poreskoj upravi, zbog neplaćenih poreza i doprinosa za tri mjeseca u iznosu od oko 300.000 KM, uz činjenicu da prethodna Vlada nije po ovim pitanjima imala nikakav plan, niti je u Budžetu, a ni Finansijskom planu KZZO-a planirala ikakva sredstva za ove svrhe!
      Ova Vlada je, uz velike napore, obezbijedila saniranje duga prema          porezima i  doprinosima, te dio duga prema dobavljačima, također je planirala dodatnih 300.000 KM u rebalansu budžeta, te pripremila koncept reforme načina ugovaranja u zdravstvu kojim bi se u 2013. omogućilo normalno funkcioniranje svih zdravstvenih ustanova i u cjelosti sanirao višegodišnji dug Kantonalne bolnice.

· Vlada je usvojila Esencijalnu listu usklađenu sa Federalnom listom koja predstavlja veliko poboljšanje prava na besplatne lijekove, sa oko 600 lijekova!

· Vlada je odobrila i doznačila značajna sredstva kroz projekte Doma zdravlja, Kantonalne bolnice i Zavoda za javno zdravstvo, za prevenciju malignih oboljenje i dr.

· Izvršili smo smjene Upravnog odbora i direktora Kantonalne bolnice, što je obaveza proistekla iz Zakona o zdravstvenoj zaštiti, a što je prethodna Vlada propustila učiniti! Ove izmjene bile su neophodne i zbog toga što je prethodni menadžment poslovao nezakonito, ne poštujući akte ustanove (Pravilnik o sistematizaciji radnih mjesta i druge) pa su vidna poboljšanja postignuta sa novim menadžmentom.

· Uspostavljena je prethodno narušena saradnja sa „Tikom“, te stvoreni uslovi za značajne investicije u zdravstvu. 

         Ministarstvo untrašnjih poslova i Uprava policije 

· Uz izvršavanje redovnih tekućih obaveza Vlada je u proteklom periodu obezbjedila sredstva za nabavku policijskih uniformi i obuće, kancelarijske, računarske i druge opreme.

· Planirano je popunjavanje kadrovima i data saglasnost za školovanje za čin „policajac“ i prijem 5 kadeta u 2013. godini, odobravala edukacije i druge aktivnosti uposlenika MUP-a i PU.
· Vlada je uspjela prekinuti dugotrajna protestna okupljanja službenika policije, prije svega kroz intenzivan socijalni dijalog, kroz brojne sastanke predstavnika Sindikata sa jedne, i Vlade u punom sastavu, sa druge strane, koji su rezultirali korekcijom najnižih platnih razreda do donošenja odgovarajućih zakona. Dakle ne radi se o „nezakonitom povećanju plata samo određenim kategorijama“ nego korekciji postojeće Uredbe u cilju zaštite kategorije sa najnižim koeficijentima.
· Obezbjeđena je donacija vrijedne opreme: dva motorna vozila, značajna količina kancelarijske, računarske i druge opreme (preko EUPM-a i OHR-a.) 

                 Obrazovanje,”ugroženost studenata”, “stanje u sportu”
· Ova Vlada zatekla je uistinu ugrožene studente, jer smo zatekli neplaćene gotovo kompletne godišnje tranše prema matičnim Univerzitetima Pravnog i Ekonomskog fakulteta te prijetnju obustave suradnje. Vlada je uspjela značajnom otplatom većeg dijela duga, i dogovorom o dinamici isplate ostatka, održati kontinuitet suradnje i obezbijediti početak nastave u 2012/2013. šk. godini. 

· Studentski krediti za 2011/2012. su realizirani u cjelosti, izvršena je nabavka udžbenika za 825 učenika od I do IX razreda , obezbjeđen prijevoz za učenike i  dr.
· Odobreni su, sa nivoa FBiH,  projekti energetske efikasnosti, utopljavanja škola, te rekonstrukcija kotlovnica, ali sredstva još nisu doznačena. Obezbjeđeno je grijanje u školama, a intenzivno se radi na prevođenju kotlovnica sa lož ulja na pelete, što će omogućiti značajne uštede.
Ova Vlada ničim nije doprinijela teškom finansijskom stanju koje smo zatekli u nekim klubovima, naprotiv, i pored vrlo velikog deficita u punjenju Budžeta pažljivo smo razmatrali sve zahtjeve sportskih klubova te u više navrata inerventno djelovali u cilju smanjenja dubioza. Sredstva redovnog finansiranja dostavljana su u skladu sa Zakonom i Ugovorom, nakon dostavljanja i usvajanja izvještaja o utrošku prethodno doznačenih sredstava.
„Smjena Skupštine JP RTV BPK“
· Smjena Skupštine JP RTV BPK urađena je na osnovu Zaključka Skupštine donesenog 26.07.2012. na 14. redovnoj sjednici. Pozitivni rezultati ovih smjena su vidljivi, a očituju se u mnogo kvalitetnijem programu ove kuće, novom studiju, cjelodnevnim programom i nizom drugih poboljšanja.
       Privreda

· Opredjeljenje Vlade je da se pitanje Mljekare riješi u skladu sa pozitivnim zakonskim propisima, a ono što je bio odlučujući faktor za pristupanje rješavanju ovog problema jeste bila obećana finansijska podrška od strane resornog federalnog ministarstva, te ishod sudskog spora koji se vodi u vezi utvrđivanja prava vlasništva nad nabavljenom opremom Mljekare. Obzirom da je navedena podrška do ovog momenta izostala te da još nije okončan postupak utvrđivanja vlasništva nad nabavljenom opremom, nije se bilo u mogućnosti poduzeti bilo kakve radnje u cilju rješavanja problema u Mljekari.
· Vlada u dosadašnjem periodu putem resornog ministarstva nije mogla u potpunosti realizovati programe podsticaja za industriju, obrt, poljoprivredu, ruralni razvoj i turizam jer poznata je činjenica da do sada nije bilo podrške u vidu grant sredstava od strane većeg nivoa vlasti. Unatoč nedoznačavanju granta, ipak se uspjelo realizovati dio programa podsticaja za poljoprivredu a to se odnosi na kontinuiranu isplatu posticaja za mlijeko, podsticaja za plasteničku proizvodnju, zatim za subvencioniranje doprinosa za registrovane poljoprivredne prozvođače i niz drugih podsticaja prema navedenom programu.

· Vlada je donijela odluku o raspodjeli pšenice, odnosno brašna kao vid pomoći socijalnim kategorijama gdje su zastupljene bile sve populacije, lica koja su u stanju socijalnih potreba, pripadnici boračkih populacija, penzionera i lica slabog imovnog stanja. 
Niti jednim programom kako za 2011. tako i za 2012. godinu nije bilo                definisano u koje namjene će se upotrijebiti pšenica koja je prema ugovorima         vraćena od strane korisnika u iznosu od 20% od ukupnog prinosa.
· Vlada je imala puno pravo da raspolaže sa vraćenom pšenicom jer je Vlada nadležna i za raspolaganje robnim rezervama.  Imajući u vidu činjenicu da se radi o pšenici koja je sirova sa velikim procentom vlažnosti, ista se nije ni mogla skladištiti a niti osušiti, jer za to nisu postojali potrebni kapaciteti i oprema. Poznato je da je period žetve u junu i julu mjesecu tako da nije postojala mogućnost bilo kakvog odgađanja žetve niti povrata pšenice, pa se iz ovog razloga ne može govoriti ni o kakvoj podjeli pred lokalne izbore.

· Vlada je u dosadašnjem periodu radila na privlačenju novih investicija i                                 zapošljavanja što se dokazuje i Ugovorom koji je zaključen sa privrednim društvom „EMKA BOSNIA“ o raspolaganju imovinom putem specijalne pogodbe. Pored ovog, Vlada je radila i na pregovorima sa drugim potencijalnim investitorima, zatim započeti su postupci dodjele koncesija te otpočele aktivnosti na sanaciji i rekonstukciji te održavanju puteva u nadležnosti kantona.

.

     Pitanje zgrade za mlade

· Izgradnja zgrade za mlade uskoro treba da počne, jer su sve predradnje u smislu odabira izvođača i nadzora u završnoj fazi.
Ministarstvo za pravosuđe
· U oblasti Ministarstva pravosuđa, uprave i radnih odnosa Bosansko-podrinjskog kantona Goražde, Programom rada Vlade Bosansko-podrinjskog kantona Goražde, zaključno sa 11. mjesecom u nadležnosti je programirano 14 programskih zadataka koji trebaju da doprinesu ostvarivanju postavljenih ciljeva.

Od pomenutih 14 programiranih aktivnosti  sve su realizovane ili su u završnoj fazi, odnosno imaju dinamiku okončanja zaključno sa programskim periodom.
Zakonodavstvo
· Priveli smo kraju, odnosno okončali sve aktivnosti, pravne i normativne, oko                  formiranja Zavoda za besplatnu pravnu pomoć. Za isti je definisan i obezbjeđen prostor, kao i donacija opreme od UNDP-a.
· Vlada je u skupštinsku proceduru, između ostalog, uputila nacrte i prijedloge slijedećih zakona:
1.Nacrt zakona o novčanim podsticajima u poljoprivredi i ruralnom razvoju 

               na  području BPK Goražde

2. Prijedlog zakona o izmjenama i dopunama Zakona o socijalnoj zaštiti, zaštiti 
               civilnih žrtava rata i zaštiti porodice sa djecom.

3. Nacrt  zakona o sprječavanju nereda na sportskim terenima.

4. Nacrt zakona o izmjenama i dopunama Zakona o zaštiti od buke 

5. Nacrt Zakona o izmjenama i dopunama Zakona o upotrebi grba i zastave 
     BPK   Goražde 

6. Nacrt Zakona o pružanju besplatne pravne pomoći

7. Prijedlog Zakona o komunalnim djelatnostima 

8. Nacrt zakona o šumama BPK Goražde

9. Nacrt zakona o  izmjenama i dopunama Zakona o porezu na imovinu, 
     naslijeđe i poklon 

10. Nacrt zakona o administrativnim taksama Bosansko-podrinjskog kantona

11. Plan upravljanja otpadom za period 2013-2023. godina.

Pitanje sanacije i rekonstrukcije putnih pravaca Mravinjac-Berič-  Spahovići   i Osanica-Ilovača-Brzača

· Ovaj projekat je, čak i da smo imali obezbjeđena sredstva (što je bilo nemoguće u situaciji da je do kraja novembra, od nerealno planiranih 44,5miliona prikupljeno manje od 28 miliona KM !!!), bilo nemoguće realizirati jer su sredstva planirana za sufinansiranje projekta općine Goražde, a u Budžetu ove općine uopće nije ni planiran!
        „...opšti interes svih građana kantona“
· Vlada je, zapravo, sve svoje aktivnosti i usmjerila na opći interes svih građana. Tome svjedoči i opredjeljenost za uredno izvršavanje transfera općinama. Ova Vlada je u prvih sto dana realizirala redovne mjesečne tranše za sve tri općine kantona jer smo svjesni da građani veliki dio svojih potreba zadovoljavaju upravo kroz jedinice lokalne samouprave. Nasuprot ovoj, Vlada podnosioca Inicijative za nepovjerenje ovoj Vladi izvršila je tranšu za samo jedan od prvih 6 mjeseci 2012. godine.
 „nezainteresiranost za obezbjeđenje finansijskih sredstava sa viših nivoa“ 

· Vlada BPK je vrlo intenzivno vršila aktivnosti  prije svega kod donošenja rebalansa Budžeta F BiH ali je aktuelna parlamentarna većina koju čine SDP, HDZ, SNSD, SBB i drugi pokazala vrlo malo razumijevanja izglasavši svega 5miliona KM granta BPK, što je značajno manje u odnosu na prethodne godine (prosječno 8 do 10 miliona godišnje).
· Vlada je intenzivno pokušavala uspostaviti kontakt sa premijerom F BIH, ali ni on, niti bilo ko iz njegovog kabineta, nisu se, ni nakon brojnih zahtjeva da primi delegaciju iz BPK sa premijerom, načelnicima sve tri općine i ministrom finansija, udostojili ni da nam odgovore, a kamoli da prime našu delegaciju, tokom svih 5 mjeseci ove Vlade. Ovim činom oni su diskreditovali i ponizili sve građane BPK, i Vlada BPK ne može na sebe prihvatiti odgovornost za zanemarivanje građana BPK i njihovih zakonskih prava od strane Vlade Federacije. Intervenirali smo i preko ambasadora, OSCE-a i na druge načine, ali bezuspješno, jer se neki zvaničnici postavljaju iznad i naroda i zakona!
Prilog:
Odgovori svih ministarstava u Vladi

